
Broj: 
Konjic, 11.02.2020 godine
Na osnovu člana 38. Statuta općine Konjic (Službeni glasnik općine Konjic, broj 4/11 i 6/11), člana 3. Odluke o načinu odabira projekata nevladinih/neprofitnih organizacija po LOD metodologiji („Službeni glasnik općine Konjic'' broj: 1/19), Općinski načelnik raspisuje

JAVNI POZIV ORGANIZACIJAMA CIVILNOG DRUŠTVA/NEVLADINIM ORGANIZACIJAMA ZA PREDAJU PRIJEDLOGA PROJEKATA KOJI ĆE SE FINANSIRATI IZ BUDŽETA OPĆINE KONJIC ZA 2020. GODINU
Općina Konjic poziva sve organizacije civilnog društva (OCD)/nevladine organizacije (NVO) iz Bosne i Hercegovine da dostave prijedloge projekata koji su u skladu sa razvojnim ciljevima općine Konjic iz sljedećih oblasti: 
	1. TURIZAM

1.1 Promocija turističkih kapaciteta Općine Konjic;

1.2 Izrada turističke signalizacije;

2. RAZVOJ SPORTA

2.1 Uključivanje djece i omladine u sportske aktivnosti na području Općine Konjic;

2.2 Uključivanje ranjivih grupa u sportske aktivnosti na području Općine Konjic;

2.3 Održavanje i unapređenje sportskih kapaciteta na području Općine Konjic;

3. MLADI
3.1. Obrazovanje mladih; 
3.2. Ljudska prava, demokracija i rodna ravnopravnost;
3.3. .Građanski aktivizam i društveni angažman mladih; 
3.4. Edukacije mladih o poduzetništvu i razvijanje programa samozapošljavanja;
4. ZAŠTITA OKOLIŠA
4.1. Podizanje opće svijesti o očuvanju i zaštiti okoliša;

4.2. Edukacija stanovništva u oblastima energetske efikasnosti i obnovljivih izvora energije;
5. KULTURNO-UMJETNIČKO STVARALAŠTVO
5.1 Poticanje kulturno-umjetničkog stvaralaštva;

5.2 Izrada kulturno-umjetničkih djela koja za temu imaju Konjic;
	

	
	

	
	


     Ukupan iznos za oblast 1 koji će se raspodjeliti za finansiranje projekata organizacija civilnog društva je 20.000,00 KM. Ukupan iznos za oblast 2 koji će se raspodjeliti za finansiranje projekata organizacija civilnog društva je 60.000,00 KM. Ukupan iznos za  oblast 3 koji će se raspodjeliti za finansiranje projekata organizacija civilnog društva  je 20.000,00 KM, a za oblast 4 koji će se raspodjeliti za finansiranje projekata organizacija civilnog društva je 30.000,00 KM i za oblast 5  30.000,00 KM. Ukoliko se sredstva iz pojedinih oblasti ne iskoriste u potpunosti, Komisija može sredstva iskoristiti u druge oblasti ukoliko bude potrebe.
2. PRAVO UČEŠĆA:

Udruženja i fondacije koji su;

· Osnovani i registrovani u BiH;
· Aplicirali sa projektima čije se aktivnosti realizuju na području Općine Konjic;
· Aplicirali sa projektima namjenjenim građanima Konjica;
· Ne obavljaju aktivnosti u ime političkih partija.
3. VISINA SREDSTAVA
Sredstva odobrena po projektu ne mogu biti manja od 500,00 KM niti veća od 10,000,00 KM.

Aplikant može tražiti ukupan iznos vrijednosti sredstava ili dio nedostajučih sredstava, što je dužan naznačti u zahtjevu.

4. BROJ PROJEKATA

Jedan aplikant može aplicirati sa najviše 3 projekta

5.PERIOD REALIZACIJE PROJEKTA

Projekti trebaju biti realizovani tokom 2020 godine, s tim što ne mogu trajati kraće od jednog mjeseca niti duže od 8 mjeseci. 
6.OCJENJIVANJE PROJEKATA

Projekte će ocjenjivati Komisija koju formira Općinski načelnik. Komisija će brojati pet članova od kojih jedan mora biti predstavnik organizacije civilnog društva kao i njegov zamjenik i koji će biti izabrani na osnovu javnog poziva OCD za dostavu prijedloga za člana Komisije ispred OCD te glasanju za iste, na sastanku predstavnika Općine Konjic i organizacija civilnog društva.

7.OBAVEZNA DOKUMENTACIJA

a.) projektni prijedlog,
b.) pregled budžeta i plan potrošnje,

c.) logički okvir,

d.) plan aktivnosti i promocije,

e.) administrativni podaci o aplikantu,

f.) finansijska identifikaciona forma,

g.) izjava o podobnosti,

h.) lista za provjeru.

8. DODATNA DOKUMENTACIJA

a.) rješenje o registraciji aplikanta i partnera ako postoji (original ili ovjerena kopija)

b.) identifikacioni broj,

c.) ovjerena kopija lične karte ovlaštene osobe,

d.) opisni izvještaj o realiziranim projektima za prethodnu godinu za ranije osnovane organizacije,

e.) uvjerenje o izmirenim doprinosima za zaposlene, ako ima zaposlenih u organizaciji (ako nema zaposlenih, izjavu da nema zaposlenih, ovjerena od strane nadležnog organa)
f.) završni godišnji finansijski izvještaj za prethodnu godinu (bilans stanja i bilans uspeha) osim ako je udruženje registrovano u godini objavljivanja Javnog poziva

g.) podaci o osobama koja realizuju projekat (kraći CV sa dokazima),

h.) drugi dokumenti koji mogu biti relevantni.

9. PROJEKTI KOJI SE NEĆE FINANSIRATI
a) projekti udruženja koja nisu izvršila svoje obaveze po ranije odobrenim projektima finansiranim iz budžeta Općine,

b) projekti koji se isključivo odnose na jednokratne manifestacije, osim u slulčajevima kada su dio trajnijeg i sveobuhvatnijeg projekta, projekti koji se odnose na povremene konferencije, osim ako su neophodne za uspješnu implementaciju projekta,
c) projekti koji se odnose na finansiranje redovnih aktivnosti podnosioca projektnog prijedloga ili njihovih partnera,

d) projekti koji se baziraju na investicionim ulaganjima, adaptaciji ili izgradnji kapitalnih objekata, ili na kupovinu opreme osim ako je neophodna za uspješnu implementaciju projekta,

e) projekti kojima je predviđen dio administrativnih troškova (ljudski resursi, putovanja/prevoz, kancelarijski troškovi) veći od 20 % od ukupnih troškova projekta,

f) projekti koji predstavljaju individualna sponzorstva/stipendije za školovanje ili za učestvovanje u radionicama, seminarima, konferencijama, kongresima, trening kursevima,

g) projekti koji su usmjereni prema političkim aktivnostima,

h) projekti koji su namijenjeni za isključivu dobit pojedinca,

i) projekti koji se zasnivaju na dodjeljivanju sredstava trećoj strani.

Projektni prijedlozi s nepotpunom dokumentacijom i dostavljeni izvan predviđenog roka neće biti razmatrani ni finansirani.

PREUZIMANJE DOKUMENTACIJE:

Dokumentacija za prijavu  na javni poziv se može preuzeti lično u Općini Konjic, Služba za privredu, finansije i društvene djelatnosti, kancelarija br. 29, ili na web stranici Općine Konjic www.konjic.ba. 

PREDAJA APLIKACIJA:

Ispunjena aplikacija (sa kompletnom zahtjevanom dokumentacijom) mora se dostaviti u dva (2) primjerka za svaki kandidirani projekat u štampanoj formi  u zatvorenoj koverti preporučeno ili na protokol Općine Konjic tokom radnih dana (ponedjeljak – petak), u periodu od 08:30 do 15:30 sati, na sljedeću adresu, sa naznakom za Javni poziv organizacijama civilnog društva/nevladinim organizacijama za predaju prijedloga projekata koji će se finansirati iz budžeta Općine Konjic za 2020. godinu (obavezno navesti prioritetnu oblast na koju se aplicira):
Općina Konjic, 
Šalter sala (prijem podneska),
Maršala Tita br. 62, 88400, Konjic.
Rok za prijavu aplikacija je 09.03.2020 godine, do 15:30 sati. Aplikacije dostavljene nakon  navedenog roka bit će razmatrane jedino u slučaju da poštanski žig ukazuje na datum slanja prije zvaničnog isteka roka. Vanjska strana koverte mora sadržavati naziv poziva za predaju prijedloga projekata, puno ime i adresu podnositelja projekta, puni naziv projekta i navod “Ne otvarati prije zvaničnog otvaranja”. O primljenoj pošiljci u Općini će se voditi uredna evidencija i izdavati potvrde o prijemu. Svi aplikanti koji su predali prijedloge projekata, koji su prihvaćeni ili odbijeni, bit će obaviješteni u pisanoj formi o odluci u vezi sa njihovim prijedlogom projekta, u roku od 30 dana od dana zatvaranja javnog poziva. Rezultati će biti objavljeni na web stranici općine Konjic, kao i na oglasnoj ploči Općine
Obradila: Adisa Kevrić, dipl.ecc. šef odsjeka za privredu i društvene djelatnosti
Kontrolisao: Vahid Alibegović, dipl.ecc. Pomoćnik načelnika
 DOSTAVITI     

1. Dnevne novine ''Oslobođenje''

3. Oglasna tabla Općine Konjic

4. Radio Konjic 

